
Dineo, Lerato le Kgosi ba 
ne ba ile go rwalela dikgong 

kwa sekgweng se se 
kitlaneng tota. 

Ka tshoganyetso ga biloga 
maru a mantsho kwa 

Bophirima-tsatsi a ne a 
bontsha fa go tlaa na  pula 

ya matlakadibe e bile 
magadima a ntse a benya. 

Bana ba ne ba tshogile 
thata go bona pula e na ba 

le kgakala le legae. 
“Rwatlatla - rwatlatla” ga 
utlwagala magadima fa pula 

e simolola go na. 

Ba tlelwa ke kakanyo ya go 
ikagela motlaagana ka 
dikala tsa ditlhare le 
tlhaga. Dineo a bona 

borekhu mo setlhareng 
mme ba bo dirisa go 

kopanya bojang go itirela 
mo ba ka itshireletsang 

pula gona. 

Ba letse bosigo jotlhe ba 
kgomaralane gore ba seka 
ba koloba thata. Pula e 

nele bosigo jotlhe mme mo 
mesong ya kgaotsa. 

Ka moso fa pula e sele 
letsatsi la tlhaba mme bana 
ba itumelela go boela gae. 

